भारत सरकार
सूचना और प्रसारण मंत्रालय
राज्‍य सभा 
तारांकित प्रश्‍न संख्‍या 89
(दिनांक 28.07.2015 को उत्तर देने के लिए)
उर्दू कार्यक्रमों के कार्यकारी अधिकारियों के रिक्‍त पदों को भरा जाना
*89. श्री गुलाम रसूल बलियावी :
क्‍या सूचना और प्रसारण मंत्री यह बताने की कृपा करेंगे कि:
(क) 
क्‍या यह सच है कि डीडी उर्दू, डीडी न्‍यूज उर्दू और डीडीके दिल्‍ली के उर्दू कार्यक्रमों के लिए कोई उर्दू कार्यक्रम कार्यकारी अधिकारी नहीं है;
(ख) 
यदि हां, तो तत्‍संबंधी ब्‍यौरा क्‍या है और उसके कारण क्‍या हैं;
(ग)
इस संबंध में क्‍या व्‍यवस्‍था की गई है; और
(घ)
इन सभी कार्यक्रमों के लिए उर्दू कार्यक्रम कार्यकारी अधिकारियों की नियुक्‍ति हेतु पर्याप्‍त और समुचित व्‍यवस्‍था करने के संबंध में क्‍या-क्‍या कदम उठाए जा रहे हैं?

उत्तर
वित्‍त, कॉरपोरेट कार्य तथा सूचना और प्रसारण मंत्री
 (श्री अरुण जेटली)
(क) से (घ): एक विवरण सभा पटल पर रख दिया गया है। 
दिनांक 28.07.2015 के राज्‍य सभा तारांकित प्रश्‍न सं. 89 के भाग (क) से (घ) के उत्‍तर में उल्लिखित विवरण
(क) एवं (ख): प्रसार भारती ने सूचित किया है कि दूरदर्शन केंद्र (डीडीके), दिल्‍ली में उर्दू कार्यक्रम कार्यपालक (कार्यकारी अधिकारी) का कोई संस्‍वीकृत पद नहीं है। तथापि, दूरदर्शन केंद्र, दिल्‍ली में अन्‍य कार्यक्रम कार्यपालक हैं। प्रसार भारती ने आगे सूचित किया है कि डीडी उर्दू और डीडी न्‍यूज उर्दू के लिए कार्यक्रम कार्यपालक का कोई पद संस्‍वीकृत नहीं किया गया है। 
(ग) एवं (घ): प्रसार भारती ने सूचित किया है कि डीडी उर्दू चैनल के कार्यक्रम-निर्माण संबंधी कार्य में मदद करने के लिए तीन उर्दू जानकार परामर्शदाता (सेवानिवृत्‍त प्रोग्रैमर्स) और एक बाह्य परामर्शदाता है। अतिरिक्‍त आवश्‍यकताओं को पूरा करने के लिए यथावश्‍यकतानुसार कार्यक्रम कार्यपालकों को दौरे पर भी बुला लिया जाता है। डीडी न्‍यूज उर्दू का कार्य सहायक निदेशक (समाचार) की देख-रेख में हो रहा है जो उर्दू भाषा में पूरी तरह से निपुण हैं। दूरदर्शन केंद्र, दिल्‍ली के उर्दू कार्यक्रमों का निर्माण मौजूदा कार्यक्रम कार्यपालकों द्वारा किया जाता है। 

प्रसार भारती ने आगे सूचित किया है कि कार्यक्रम कार्यपालक (उर्दू) की हाल ही में अधिसूचित 8 रिक्‍तियों में से कर्मचारी चयन आयोग द्वारा अनुशंसित 3 उम्‍मीदवारों को दिल्‍ली, भोपाल व जमशेदपुर स्थित आकाशवाणी केंद्रों में तैनात किया गया है। 
*****
